
KARRERA AMAIERAKO PROIEKTUAREN GIDA AKADEMIKOA

1. SARRERA

Karrera Amaierako Proiektua Enpresaritza ikasketen amaiera da, Mondragon Unibertsitateko Enpresa Zientzien Fakultateko (hurrengo orrialdeotan, EZF), nahiz Diplomaturakoa nahiz Lizentziaturakoa; eta kasuan kasuko titulua eskuratzeko ezinbesteko baldintza.

Karrera Amaierako Proiektua inguruko enpresetan (enpresa, erakunde, M.U.) edota atzerrian (enpresa edo Unibertsitatea) garatu daiteke eta EAZL – ENLA ikaslearen aldetik 650 orduko dedikazioa eskatzen du (lau hilabete jardunaldi osoan), ENDI ikaslearen aldetik, berriz, 450 orduko (lau hilabete jardunaldi erdian). Karrera Amaierako Proiektua banaka garatzen da; tamaina handiko proiektua bada, hau, taldeka garatu ahal izango da.

Proiektu guztiek izan behar dute arduraduna, EZF-MUko Tutorea eta Enpresako Proiektu Zuzendaria. Enpresako proiektuaren Arduraduna, proiektuaren garapena ondo joan dadin, ikasleak behar dituen baliabideak jartzen dituen pertsona da; ikasleak Proiektuaren Helburuak lortzeko hartu behar dituen erabakietan gidatzeko ardura dauka. Azkenik, proiektuaren Tutorea, proiektuak eskatzen dituen betebehar akademikoak beteta egon daitezen arduratzen da. 

Gida honen helburua zera da: Karrera Amaierako Proiektua nola garatzen den zehaztea, tramite desberdinak egiteko epeak definitzea, eta ikaslea eta Tutorea orientatzea Proiektuaren Txostena idazterakoan. Gida hau, berau bezain garrantzitsua den beste dokumentu batek osatzen du, “Karrera Amaierako Proiektuaren Ebaluazio Sistema”. Dokumentu honetan Ikasketa Bukaerako Proiektua ebaluatzeko erabiliko diren erizpideak jasotzen dira, ikasleak Proiektuan aurrera egiten duen ahala kontutan hartu ditzan, Proiektua ahal denik eta ondoen atera dadin.

Gidan zehar aipatzen diren beste dokumentuak: “Karrera Amaierako Proiektuaren ebaluazio sistema”, “Estilo-Liburua”, “Deskarguak (zatikakoa eta azkena)”, “Gainazala eta 1. orri estandarra”, “Ikaslearen satisfakzio mailari buruzko inkesta”, “Karrera Amaierako Proiekturaren Epaimahaia eratzeko eskaria”, eta “Konfidentzialtasun eskaria”, M.U.ko EZF – MUren MUDLE Plataforman jarri dira ikasleen eskura. Hona, Karrera Amaierako Proiektua irakasgaitik sartzen da.

2. MATRIKULA ETA PROIEKTUAREN ASIGNAZIOA ETA LANARI EKITEA
2.1. MATRIKULA
Proiektu mota honetan matrikulatu ahal izateko, honako baldintza akademikoak bete behar dira: 

· EAZL – ENLA: 1.zikloa gaindituta eta 5.mailako irakasgai guztietan matrikulatua egotea.

· DIEM: 1.kurtsoaren irakasgaiak gaindituta eta 3. mailako irakasgai guztietan matrikulatua egotea.

Matrikula Idazkaritza Akademikoak ikasturte bakoitzerako jartzen dituen epeetan egin behar da. 

Proiektuan matrikulatzeagatik ordaindu beharreko kopurua EZF-eko Kontseilu Errektoreak finkatzen du ikasturte hasieran, eta ikasleei matrikulatzerakoan hautatu duten ordainketa-motaren arabera kobratzen zaie.

2.2. PROIEKTUAREN ASIGNAZIOA ETA LANARI EKITEA
Proiektuaren asignazioa 2009ko otsailaren 13an baino lehenago egingo da eta bertan ikasleei asignatutako proietua zein den; beroni ekin aurretik eman beharreko urratsak; eta proiektua modu egokienenean garatu dadin behar dituzten orientabideak jakinarazten dizkiete.

2009ko martxoaren 2an baino lehen, ikaslea proiektuarekin hasiko da. Aurrez, Unibertsitate-Enpresa Lankidetza Hitzarmena eta istripu Aseguru-Poliza sinatuta egon beharko dira. 

Ikasleak egin beharrekoak:

1- EZF-M.U.n ospatuko den proiektuen-izendatze bileran, dokumentazioa batu.

2- Enpresako Pertsonal Sailean dokumentazioa entregatu.

3- Enpresen Unibertsitate-Enpresa Lankidetza Hitzarmena eta Aseguru-Poliza sinatuta eta zigilatuta batu.

4- Aurreko dokumentazioa EZFeko Unibertsitate-Enpresa Harremanetarako Departamenduan entregatu.

5- Proiektuarekin hasi.

6- Proiektua aurrera eramateko trabak daudenean, Tutoreari jakinarazi.

Abenduko Ezohiko deialdian azterketak dituzten ikasleentzat, beste deialdi bat egongo da ohizkoaz kanpo. Proiektua 2009ko urriaren 19an baino lehenago asignatuko da, eta Karrera Amaierako Proiektuari 2009ko urriaren 26ean baino lehen ekingo dio.

3. PROIEKTUAREN JARRAIPEN AKADEMIKOA
Proiektuaren Tutoreak dagokion jarraipen akademikoa egingo du, ikaslearen lana gainbegiratuz, eta ikasleak proiektua garatzerakoan ematen dituen aurrerapausuak jasotzeko egin behar dituen Deskargu Partziala eta Azkena begiztatuz eta bere onespena emanez. 

Deskargu hauek ondoko datetan egin beharko dira:

· Zatikako Deskargua: 2009ko maiatzaren 16ean baino lehen

· Azken Deskargua: 2009ko irailaren 10ean baino lehen (*)

(*) Proiektuaren aurkezpena (ohiko deialdia) 2009ko irailean egingo da. Dena den, uztailean aurkeztu nahi duten ikasleek, 2009ko ekainaren 27rako entregatu beharko du bai Azken Deskargua eta baita dokumentazioa ere.

Ezohiko deialdian (2009ko abenduan) proiektua aurkeztuko dutenek, 2010eko urtarrilaren 15ean baino lehen Zatikako Deskargua entregatuko dute eta Azken Deskargua berriz, 2010eko martxoaren 5erako entregatuko dute.

Gainera, ikasleak, Tutoreak dagokion jarraipena eginez, proiektuaren txostena idatzi behar du, proiektua Epamaihaiaren aurrean aurkeztu eta zuribidea egin ahal izateko ezinbesteko baldintza dena.

3.1 ZATIKAKO DESKARGUA
ZATIKAKO Deskargua zera da, Proiektuaren garapen – egoera azaltzeko ikasleak idatzitako informe laburra. Informe hau Proiektu – Zuzendariak sinatu behar du, eta ikasleak Tutoreari entregatu beharko dio. Informe hau idazteko, ikaslea EZF – MUren MUDLE Plataforman prestatu zaion dokumentu pertsonalizatuaz baliatu beharko da.

Zatikako Deskarguan puntu hauek jaso behar dira:

	1. Proiektuaren izenburua

	2. Proiektuari dagokion ezagutza – arloa

	3. Proiektua garatzen den Enpresa

	4. Idal kodea

	5. Proiektu–Zuzendaria

	6. Tutorea

	7. Ikaslearen izena

	8. Deskribapena

	9. Proiektuaren heburuak (4-6 lerro)

	10. Faseak

	11. Ondorioak eta lortutako emaitzak (10-15 lerro) (momentuz lortutako emaitzak)

	12. Proiektu-Zuzendarien sinadura eta Tutorearen onespena

	13. Data


3.2 AZKEN DESKARGUA
Azken Deskargua, proiektua amaitutzat eman dela eta hasieran markatutako helburuen lortze-maila jasotzen duena informea da. Informe honek bi helburu dauzka: alde batetik, Proiektuaren arduradunak, ikasleak egindako lana balidatu dezan eta bere oneritzia eman dezan ikasleak Proiektuaren aurkezpena eta defentsa egiteko, Epaimahaia osatu dadin eskatzeko. Bestetik, publikazio bat egiteko erabiliko da, katalogo moduko bat argitaratzeko, zeinetan, EZF-eko ikasleek egindakoetatik konfidentzialak ez diren Karrera Amaierako Proiektuak jasoko dituena. Informe hau idazteko, ikaslea EZF – MUren MUDLE Plataforman prestatu zaion dokumentu perstonalizatuaz baliatu beharko da.

Deskargu Partziala bezala egin behar da, ondoko informazioa jasoz:

	1. Proiektuaren izenburua

	2. Proiektuari dagokion ezagutza – arloa

	3. Proiektua garatzen den Enpresa

	4. Idal kodea

	5. Proiektu–Zuzendaria

	6. Tutorea

	7. Ikaslearen izena

	8. Deskribapena

	9. Proiektuaren heburuak (4-6 lerro)

	10. Faseak

	11. Ondorioak eta lortutako emaitzak (10-15 lerro) (momentuz lortutako emaitzak)

	12. Proiektu-Zuzendarien sinadura eta Tutorearen onespena

	13. Data


Azken deskargu hau Proiektu-Zuzendariak eta unibertsitateko Tutoreak sinatuko dute, modu honetan bere onespena azalduz.

3.3 PROIEKTUAREN TXOSTENA
3.3.1 TXOSTENA egiteko orientabideak

Txostena, EZF-eko estilo-liburuko arauak jarraituz aurkeztuko da. Paper txuri edo birziklatuan, anagrama gabea eta DinA-4 formatokoa, aurpegi bakar batean mekanografiatua; 1,5eko lerro-artekoa; goi eta behe margenak 3 zmtakoak, ezker eta eskuineko margenak 2 zm.takoak; eta 12 tamainuko Arial letraz idatzirik egon behar da.

Orrialdeak zenbakituta aurkeztuko dira; eta orriburuan eta orribarrenean zera adieraziko da: orribarrenean, Proiektuaren izenburua hitzez hitz eta orrialdea (azken hau orrialdearen eskubialdean); orriburuan, Txostenari dagokion atala.

Portada eta lehen orrialdea estandarrak izango ditu Proiektu guztientzat berdina, orri txurietan hauek ere eta, zeintzuetan, besteen artean, ondoko datuak jaso baitiren: Proiektuaren izenburua, eskuratuko duen Enpresaritza Titulua, egilea, Proiektu-zuzendaria, etab. Ikasleak erabili behar dituen 

portada eta lehen orrialde estandarra EZF – MUren MUDLE Plataforman prestatu diren dokumentu pertsonalizatuen artean aurkituko du.

Grafiko, irudi, marrazki eta antzeko guztiak erreferentziazko zenbakia izango dute barrenean jarrita, Txostenaren irakurleak jakin dezan kasuan kasuko komentarioak zeri eta zeini dagozkion.

3.3.2 “Karrera Amaierako proiektuaren Txostena” dokumentuaren egituratzeko orientabideak
Ondoren, txostenak izan dezakeen egituraketaren eredu bat zehazten da erreferentzia gisa:

· Dokumentuaren hasieran izango den LABURPENA (proiektuaren funtsa jasotzen duen 8-10 lerroko laburpena). Laburpenaren idatzia hiru hizkuntzetan egitea baloratuko da (euskara, erdara edo ingelesa)

· Atalak jasotzen dituen AURKIBIDEA, atal eta kapituluak numerazio hamartarrean adieraziak.

· Ondorengo atalak izango dituen SARRERA:

· Aurrekariak

· Problematika

· Helburuak

· Proiektuaren faseak

· Proiektuaren GARAPENA, kapitulotan banatua, Proiektuaren faseen arabera.

· ONDORIOAK eta ETORKIZUNERAKO ILDOAK.

· Eranskinak behar bezala identifikatuta (Atal honetan Txostenari balio erantsia emango diotenak bakarrik sartuko dira)

· BIBLIOGRAFIA

Guzti honek, 50 eta 80 orrialde arte luzera izango duelarik. Orrialde-kopuru hau orientatiboki jartzen da; nahiz eta ikasleek erreferentzia gisa hartu beharko luketen luzera den.

Egon litezke beste dokumentu batzuk - laguntza gisa erabili ohi direnak - hala nola, katalogoak, planoak, programak, CDak, etabar, berez ez dutenak txostenaren izaera.

4. IKASKETA BUKAERAKO PROIEKTUA AURKEZTEKO BAIMENA
4.1. ALDEZ AURRETIKO BAIMENA
Ikasleak Ikasketa bukaerako Proiektua aurkeztu ahal izateko, Proiektu-Zuzendariak eta Tutoreak bere baimena eman behar dute. Hauek baimentzen ez duten kasuetan, ikasleak aldi bakar batean erreklamatu dezake erabaki hau, 3 pertsonez osatutako Epaimahai bat eratu dadin (Proiektuaren Tutorea barne; eta, hau ez egonik, Proiektu - Zuzendaria) eskatuz, erabakitzeko eta egindako lana eta idatzitako txostenak Karrera Amaierako Proiektuaren Epaimahaiaren aurrean aurkezteko bezainbestekoak diren.

Epaimahaiaren erabakia aurkeztearen aldekoa bada, ikasleak ohiko tramiteekin jarraitu ahalko du. Ezezkoa bada, berriz, Proiektua garatzen jarraitu beharko du.

Epaimahai honen erabaki honen aurka ezingo da helegiterik aurkeztu.

5. DOKUMENTUAK ENTREGATZEA ETA EPAIMAHAIA ERATZEA

Tramite honekin Ikasketa Bukaerako Proiektuaren ebaluaketa faseari ekiten zaio, kasuan kasurako eratutako Epaimahaiak egindako lana ebaluatu dezan. 

Epaimahaia 3 kidek gutxienez osatu behar dute, horietatik bi derrigorrez EZF-eko irakasle izan behar direlarik; hirugarrena kanpokoa izan daiteke, gehienetan Proiektua garatu den enpresakoa. Fakultateko irakasleetako batek beteko ditu Idazkariaren lanak.

Ikaslearen eginkizuna da –dagokion momentuan- Karrera Amaierako Proiektua ebaluatuko duen Epaimahaiaren osaketa Tutoreari proposatzea, bere eritziz egokien deritzon konposaketarekin eta gainontzeko baldintzak errespetatuz. Horretarako, EZF – MUren MUDLE Plataforman prestatutako dokumentu pertsonalizatuaz baliatuko da.

Epaimahaia eratu dadin, ikasleak Proiektua Epaimahaiaren aurrean aurkeztu eta defenditzeko eskaera-inprimakia beteta entregatu behar du. Horretarako ondoko dokumentuak entregatu beharko ditu Idazkaritza Akademikoan:

Paperean:

· Proiektuaren jatorrizko txostenaren bi ale (proiektua bakarka egin bada), paperean inprimatuta (enkuadernatu gabe). Idazkaritza Akademikoak orijinala liburutegian entregatzen du; txostenaren kopia bat Proiektuaren arduradunari ematen dio mahaikideei helaraz diezaien; eta beste bat, hau enkuadernatuta, ikasleari itzultzen dio Proiektuaren defentsa egin eta hogeitamar egunetara, Epaimahaikidearen kalifikazio-akta erantsiz. 

· Azken Deskargua, behar den moduan sinatuta.

· Karrera Amaierako proiektua kalifikatzeko Epaimahaia eratu dadin eskatzeko eskari-inprimakia beteta.

· Konfidentzialtasun eskaria, balegokio (EZF – MUren MUDLE Plataformako dokumentu pertsonalizatuez baliatuz). Konfidentzialtasun eskaria egiteko azken eguna Proiektua aurkezten denekoa izango da.

· Proiektua hedatzeko eta publikatzeko eskubidea ematen duen baimena ikasleak sinatuta.

· Eranskinak (baleude) enkuadernatutako alean eta behar den moduan identifikatuta.

Digital eran:

· Ikasleak memoria eta eranskinak (baleude) CD-Rom eran entregatuko du.

Gainerako laguntza-dokumentu guztiak Tutoreari entregatu behar dizkio proiektuaren aurkezpen-eguna baino lehen.

Ikasleak, proiektua uztailean aurkeztu nahi badu, 2009ko ekainaren 27an baino lehen txostena entregatua eduki beharko du, edota 2009ko irailaren 10ean baino lehen, irailean aurkeztu nahi izanez gero – Idazkaritza Akademikoaren ordutegiaren arabera beti –.

Proiektua epe barruan bukatzen ez duen ikasleak, matrikularen luzapena eskatu beharko du, non 2 hilabeteko epe gehigarria emango baition. Honen aurkezpen – data, txostena entregatzeko data etab., orduan ezarriko da.

6. PROIEKTUAREN AURKEZPENA, DEFENTSA ETA EBALUAZIOA

Proiektuaren aurkezpena egun jakinetan egingo da, ikasleei EZF – MUren MUDLE Plataforman argitaratuz aldez aurretik jakinaraziko zaizkienak. 

Proiektua aurkeztuko den data, lekua eta Epaimahaia osatuko duten kideak titulazioaren koordinatzaile akademikoak ezartzen ditu. Aurkezpenaren muina ikasleak Epaimahaiaren aurrean egin beharreko azalpen teoriko-praktikoan datza, zeinak ordu erdi bateko iraupena baituen. Hizketaldi honi epamahaikideek eginiko galderen txandak darraikio. 

Epaimahaiak txostenean edota Proiektuaren aurkezpenean muineko akats larriak antzemango balitu, edo hasierako abiapuntu okerra, ikasleari Hutsen Zerrenda bat egitea eska liezaioke, Proiektua aurkeztu den datatik eskola-aste bateko epearen barruan. 

Proiektuen aurkezpen-datak ondokoak dira:

· UZTAILEAN: 2009ko uztailaren 6 – 15an 

· IRAILEAN: 2009ko uztailaren 14 – 22an

Abenduaren ezohiko deialdietara Karrera Amaierako Proiektua aurre egingo dutenentzako, Proiektuen aurkezpenak 2010eko martxoaren 3. astean egingo dira. 

Ikasketa bukaerako proiektua kalifikatu behar duen Epaimahaiak batzarraren akta jasotzen du. 

Proiektuari ematen zaion nota ondoko erizpide eta portzentaiak aplikatuz ateratzen da:

· Dokumentazioa: Azken notaren %20 a

· Proiektuaren aurkezpena eta zuribidea: Azken notaren %20 a

· Egindako lana: Azken notaren %60 a

Aurkezpenaren ostean Tutoreak ikasleari Karrera Amaierako Proiektuan ateratako nota zein izan den jakinarazten dio eta aurkezpenaren akta – ikasleak lortutako nota jasotzen duena – Idazkaritza Akademikoan ematen du. 

6.1 KARRERA AMAIERAKO PROIEKTUEN NOTAK ERREKLAMATZEA
Ebaluatu zaion kalifikazoarekin ados ez dagoen ikasleak nota erreklamatzeko eta aurkeztu zuen dokumentazioa eta egindako lana berrikus dadin eskatzeko aukera izango du. Erreklamazio-eskaera honi idatzi bat atxekituko dio, Epaimahaiaren-lehendakariari zuzendua, zeinetan argi eta garbi azaldu beharko duen zertan uste duen berak hutsegin duela Epaimahaiak.

Erreklamazio hau, ikasleak proiektua aurkezten duenetik 24 orduko epearen barruan egin beharko du. Erreklamazioa onargarria den ala ez, Proiektuak Asignatzeko Batzordeak erabakiko du. Ikaslearen proposamena onartu ezkero, Epaimahai konbokatuko du, eta honek 15 eguneko epea izango du kalifikazioa beraztertu eta nota berria jarri edo lehengoa berresteko. Epaimahairen Idazkariak jakinaraziko dio behin-betiko nota Idazkaritza-Akademikoari. Ikasketa Bukaerako Proiektuaren Epaimahaiaren azken erabakiaren aurka ezingo da helegiterik aurkeztu.

7. BERRIKUNTZA ETA ETENGABEKO HOBEKUNTZA
Berrikuntza eta etengabeko hobekuntza bermatzeko, Ikasketa Bukaerako Proiektuarekin lotutako hobekuntza eta ebaluaziorako tresna desberdinez baliatzen da EZF hainbat alberdi ezagutzeko: hala  nola, helburuen betetze-maila, ikasleek proiektuari buruz egiten duten balorazioa, proiektu-zuzendariek egiten duten balorazioa, tutoreena…. Tresna horien artean satisfakzio-maila neurtzeko inkesta dago.

